Հավելված N 1
ՀՀ կառավարության 2017 թվականի
                       -ի       N         -Ն որոշման
Ն Կ Ա Ր Ա Գ  Ի Ր

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԵՆՍԱՆՎՏԱՆԳՈՒԹՅԱՆ ԿԱՌԱՎԱՐՄԱՆ ԿԵՆՏՐՈՆԱՑՎԱԾ ՀԱՄԱԿԱՐԳԻ
I.  ՆԵՐԱԾՈՒԹՅՈՒՆ
1. Համաձայն Առողջապահության համաշխարհային կազմակերպության (այսուհետ՝ ԱՀԿ) տվյալների՝ ամեն տարի աշխարհում երկու միլիարդ մարդ հիվանդանում է վարակիչ հիվանդություններով, որոնցից 17 միլիոնը՝ մահացու ելքով։ Մոլորակի բնակչության կեսը բնակվում է վարակիչ հիվանդությունների առումով տեղաճարակային (էնդեմիկ) տարածքներում կամ բնական օջախների սահմաններում:

2. Կենսաբանական գործոնները՝ վարակիչ հիվանդությունների հարուցիչները, մեծ վտանգ են ներկայացնում կենսաբանական ահաբեկչության առումով: Աշխարհում պաշտոնապես գրանցվել է կենսաբանական գործոնների չարտոնված կիրառման 100-ից ավելի դեպք, որից միայն 19-նն է որակվել կենսաբանական ահաբեկչություն: Խոշոր կենսաբանական ահաբեկչության ակտերից հարկ է նշել 2001 թվականին ԱՄՆ-ում սիբիրյան խոցի հարուցիչների կիրառումը: 

3. Կենսահաբեկչությանը զգալի խոչընդոտ հանդիսացան 1972 թվականի ապրիլի 10-ի «Մանրէաբանական (կենսաբանական) և թունավորող նյութեր պարունակող զենքի մշակման, արտադրության և կուտակման արգելման և դրա ոչնչացման մասին» կոնվենցիայի ընդունումը, Միավորված ազգերի կազմակերպության անվտանգության խորհրդի 1540 բանաձևի ընդունումը (2004 թվական), Միջազգային առողջապահական կանոնների (2005 թվական) ներդրումը, 1925 թվականի Ռազմական գործողությունների ժամանակ հեղձուցիչ, թունավորող և այլ գազերի օգտագործման և մանրէաբանական պատերազմի միջոցների արգելման մասին արձանագրությունը, որոնք հետագայում կանխեցին զանգվածային ոչնչացման զենքի, դրա փոխադրման միջոցների, նյութերի, սարքավորումների և տեխնոլոգիաների մշակումը, ձեռքբերումը, ապօրինի շրջանառությունը կամ օգտագործումը: 

4. Աշխարհում այսօր աճում է զբոսաշրջությունը, աշխատանքային միգրացիան մասնավորապես՝ այնպիսի երկրներ, որտեղ վարակիչ հիվանդությունների դեմ ուղղված առողջապահական ենթակառուցվածքների  մակարադակը բավականին ցածր է, ինչպես նաև մեծ է ապրանքաշրջանառությունը, մասնավորապես՝ կենդանական ծագման մթերքի (վարակիչ հիվանդությունների 70%-ն ունի կենդանական ծագում՝ ըստ ԱՀԿ-ի), ակտիվացել է էկզոտիկ կենդանիների տեղաշարժը, որոնք կարող են մարդու համար ախտածինների կրողներ լինել, նոր վարակիչ հիվանդությունների ի հայտ գալը, որոնք նախկինում մարդկությանն անհայտ էին, կրկին վերադառնում են նախկինում վերացված համարվող հիվանդությունները (մոռացված տրոպիկական հիվանդություններ), կենդանիների նոր տեսակներ են ընդգրկվում մարդու համար ախտածինների շրջանառության համակարգում: Վերջին տասնամյակում նաև մեծացել է փախստականների հիմնախնդիրը: Վերջիններս կարող են նպաստել վարակիչ հիվանդությունների տարածմանը և համաճարակների առաջացմանը: Լայն ծավալներ է ստանում գեն ձևափոխված օրգանիզմների կիրառումը, աշխարհը կանգնած է կլիմայի գլոբալ տաքացման հիմնախնդրի առջև, մեծանում են կենսաբանական գործոնների հետ գիտահետազոտական աշխատանքները: Այս առումով կարևորվում է կենսանվտանգության համակարգային կառավարումը:

II. ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԵՆՍԱՆՎՏԱՆԳՈՒԹՅԱՆ ԱՊԱՀՈՎՄԱՆ ԳՈՐԾԸՆԹԱՑԻ ՆԵՐԿԱ ՎԻՃԱԿԸ

5. Կենսանվտանգության ուղղությամբ գործողություններ իրականացնում են կենսաբանական գործոնի հետ աշխատող բոլոր կառույցները, սակայն դրանք ստանդարտ մոտեցումներով չեն ղեկավարվում և չկա համալիր կառավարում այս ոլորտում: Սահմանված չէ ոլորտի լիազոր մարմինը:

6.  Մասնակիորեն սահմանվել են Հայաստանի Հանրապետության համար վտանգի ներքին և  արտաքին աղբյուրները:

7. Հաշվի առնելով կենսաբանական վտանգի գործոններով պայմանավորված ռիսկերը, ինչպես նաև գնահատելով դրանց դիմակայելու առկա կարողությունները, վարակների առաջացման բարձր հավանականությունը, կենսահաբեկչության հնարավորությունը՝ կենսանվտանգության ապահովման գործընթացը միջազգային պահանջներին համապատասխանեցնելու համար խիստ կարևոր է համակարգային մոտեցումը:
8. Կենսաբանական վտանգների, սպառնալիքների և ռիսկերի դիմակայման նպատակով Հայաստանի Հանրապետությունում ներդվել են մի շարք հիմնարար իրավական ակտեր, մասնավորապես՝
1) Հայաստանի Հանրապետության Նախագահի 2016 թվականի նոյեմբերի 17-ի «Կենսաբանական, քիմիական և ճառագայթային անվտանգության ապահովման ռազմավարությունը հաստատելու մասին» ՆԿ 231-Ա կարգադրություն,

2) Հայաստանի Հանրապետության կառավարության 2015 թվականի փետրվարի 5-ի «Միավորված ազգերի կազմակերպության անվտանգության խորհրդի 1540 բանաձևի իրականացման Հայաստանի Հանրապետության ազգային գործողությունների 2015-2020 թվականների ծրագիրը հաստատելու մասին» թիվ 95-Ա որոշում,

3) Հայաստանի Հանրապետության կառավարության 2017 թվականի փետրվարի 16-ի «Հայաստանի Հանրապետությունում կենսաբանական զենքի կոնվենցիայի դրույթների կիրառման ծրագրի միջոցառումների իրականացման 2017-2020 թվականների ժամանակացույցին հավանություն տալու մասին» թիվ 7 արձանագրային որոշում,

4) Հայաստանի Հանրապետության կառավարության 2012 թվականի  հունիսի 22-ի «Սահմանի նշանակված անցման կետերում Հայաստանի Հանրապետությունում միջազգային առողջապահական կանոնների ներդրման և արտակարգ իրավիճակների ժամանակ գործողությունների ծրագիրը հաստատելու մասին» N 777-Ն որոշում,

5) Հայաստանի Հանրապետության կառավարության 2015 թվականի փետրվարի 12-ի «Լաբորատոր կենսաանվտանգության, կենսաապահովության, քիմիական և ճառագայթային անվտանգության համակարգին ներկայացվող ընդհանուր պահանջները հաստատելու մասին» N 108-Ն որոշում,

6) Հայաստանի Հանրապետության կառավարության 2014 թվականի օգոստոսի 14-ի նիստի «Հատուկ վտանգավոր ախտածիններից պաշտպանության հայեցակարգին և հայեցակարգի կատարումն ապահովող միջոցառումների ցանկին ու ժամանակացույցին հավանություն տալու մասին» թիվ 34 արձանագրային որոշում

7) Հայաստանի Հանրապետության կառավարության 2011 թվականի դեկտեմբերի 15-ի «Հայաստանի Հանրապետությունից արտահանվող և Հայաստանի Հանրապետության տարածքով տարանցիկ փոխադրվող երկակի նշանակության՝ հսկվող ապրանքների, ինչպես նաև փոխանցվող երկակի նշանակության տեղեկատվության և մտավոր գործունեության արդյունքների՝ հսկվող ոչ նյութական արժեքների ցանկերը հաստատելու և Հայաստանի Հանրապետության կառավարության 2007 թվականի հուլիսի 6-ի թիվ 822-Ն որոշումն ուժը կորցրած ճանաչելու մասին» թիվ 1785-Ն որոշումը և այլն:

9. Ոլորտի նման կարգավորման համատեքստում դեռևս բաց է կենսանվտանգության ոլորտում համակարգային կառավարման հարցը, ինչի արդյունքում պետական կառավարման շահագրգիռ կառույցներն այս ոլորտում իրենց գործունեությունն իրականացնում են չհամակարգված, մասնակի է իրականացվում փոխտեղեկատվությունը, արձագանքման գործընթացը կազմակերպվում է հաճախ չփոխհամաձայնեցված և չմիավորված ուժերով, ինչի հետևանքով զգալի նյութատեխնիկական կորուստ է լինում և աշխատուժի անհարկի վատնում: Բացի այդ կարևոր է կենսանվտանգության տարբեր ուղղությունների հետազոտական, գնահատման, կառավարման, արձագանքման կարողությունների համակարգումը, քանի որ տարբեր հարցեր գտնվում են պետական կառավարման տարբեր մարմինների լիազորությունների  ներքո և անհրաժետություն է առաջանում համապարփակ համակարգի գործադրման՝ միասնական, նույն մակարդակի զարգացած, նյութատեխնիկական տեսակետից ապահովված, միջազգային չափանիշներին համապատասխան մասնագիտական պատրաստում անցած կադրերով համալրված, էթիկական միջազգային պահանջներին համապատասխան: Այս խնդիրը հնարավոր է լուծել միայն հանրապետությունում կենսանվտանգության կառավարման կենտրոնացված համակարգի ստեղծմամբ և գործադրմամբ:

III. ԿԻՐԱՌՎՈՂ ՀԱՍԿԱՑՈՒԹՅՈՒՆՆԵՐ ԵՎ ՍԱՀՄԱՆՈՒՄՆԵՐ    
10. Բնական օջախ՝ աշխարհագրորեն կամ էկոլոգիապես սահմանված տարածք, որտեղ էվոլյուցիայի ընթացքում ստեղծվել է որոշակի համակարգ՝ բաղկացած հարուցչից, կրողներից և փոխանցողներից՝ որտեղ հարուցիչը շրջանառվում է առանց (դրսից մուտք գործելու) արտաքին միջամտության՝ անորոշ ժամանակով:
11. Կենսաբանական նյութ՝ վարակիչ հիվանդությունների ախտածիններ և կենսաբանական ծագում ունեցող թույներ (տոքսիններ):
12. Կենսապահովում և կենսանվտանգություն. մարդկանց, կենդանիների, բույսերի կենսաբանական ազդակներով կամ դրանց մասնիկներով ուղղակի կամ անուղղակի չարաշահումից  պաշտպանությանն ուղղված կանխարգելիչ միջոցների համալիր:
13. Կենսաբանական զենք. բարդ համակարգեր, որոնք տարածում են հիվանդություն առաջացնող օրգանիզմներ կամ թունանյութեր (տոքսիններ)՝ մարդկանց, կենդանիներ կամ բույսեր վնասելու կամ սպանելու նպատակով:
14.  Հսկողության ենթակա կենսաբանական նյութ. Հսկողական ցանկում ընդգրկված մարդու, կենդանիների, բույսերի ախտածիններ (վիրուսներ, մանրէներ, ռիկեցիաներ, կենսաբանական թույներ, սնկեր, մասնահատուկ ժառանգական տարրեր և գեն ձևափոխված օրգանիզմներ), որոնք ունեն կենսաբանական ազդեցության ներուժ, ինչպես նաև դրանց հարակից նյութեր, կենսաբանական պատրաստուկներ, առաքման համակարգեր:
15.   Հսկողական ցանկ. կենսաբանական նյութերի, առաքման համակարգերի, հարակից նյութերի, կենսաբանական պատրաստուկների ցանկ, որոնք պահվում են պաշտպանված վայրում՝ գողացման կամ ոչ պատշաճ կիրաման կանխման նպատակով:
16. Առաքման համակարգեր. կենսաբանական նյութեր տարածող փոշեցրող սարքեր կամ այլ անօդաչու համակարգեր:
17. Երկակի նշանակության նյութեր, ապրանքներ.  կենսաբանական նյութեր, առաքման համակարգեր կամ հարակից նյութեր, որոնք կարող են կիրառվել թե՛ օրենքի սահմաններում, թե՛ որպես կենսաբանական զենք:
18. Կենսաբանական գործոնի հետ աշխատող կազմակերպություն. իրավաբանական անձ, որը ներառում է լաբորատորիա, ինչպես նաև կրթական կամ արտադրական համապատասխան ստորաբաժանում(ներ)՝  կենսանվտանգության և կենսապահովման հարցերի կարգավորման նպատակով:
19. Հսկողության ենթակա կենսաբանական նյութի կորուստ. Կորուստ, որը չի կարող բացատրվել իրավաչափ (օրինակ՝ լաբորատոր ընթացիկ աշխատանքներ) կամ ոչ իրավաչափ (օրինակ՝ գողություն) գործողությունների դեպքում:  
20. Հարակից նյութեր. Հայաստանի Հանրապետության միջազգային պայմանագրերով և օրենսդրությամբ սահմանված նյութեր, սարքավորումներ, տեխնոլոգիաներ, որոնք հանրավոր է, որ կարող են կիրառվել կենսաբանական զենքի մշակման, արտադրման, դիզայնի կամ դրա առաքման համակարգերի ստեղծման նպատակով:
21. Պաշտպանության պլան. Կազմակերպությունում առկա պաշտպանության գործողությունների համալիր, որն ուղղված է կենսաբանական, այլ հարակից նյութերի գողության և(կամ) չարաշահման բացահայտմանը:  
22. Տեխնոլոգիա. կենսաբանական նյութի մշակման, արտադրման կամ կիրառման համար անհրաժեշտ փակ տեղեկատվություն:
IV.  ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԵՆՍԱՆՎՏԱՆԳՈՒԹՅԱՆ ԿԱՌԱՎԱՐՄԱՆ ԿԵՆՏՐՈՆԱՑՎԱԾ ՀԱՄԱԿԱՐԳԻ ՆԿԱՐԱԳԻՐԸ
23. Կենսանվտանգության կառավարման կենտրոնացված համակարգի (այսուհետ՝ Համակարգ) գործունեությունն ուղղված է ներքոհիշյալ միջոցառումների իրականացմանը, մասնավորապես՝ 

1) նոր տիպի կենսաբանական սպառնալիքների հայտնաբերմանը, 

2) «Երկակի նշանակության ապրանքների և տեխնոլոգիաների» առնչությամբ, օրինական գիտահետազոտական աշխատանքներ իրականացնելու համար նախատեսված կենսաբանական նյութերի, պատրաստուկների և դրանց հետ կապված հարակից նյութերի չարտոնված կիրառման (վտանգավոր կենսաբանական ազդակների ստեղծում և տարածում) կանխարգելմանը,

3) Կենսաբանական վտանգների ու սպառնալիքների առաջացման հետ կապված չնախատեսված կամ չկանխատեսված իրավիճակների կանխմանը,

4) Միասնական տեղեկատվական բազայի ձևավորմանը,

5) Արձագանքման գործողությունների համակարգային կառավարմանը:

24. Համակարգի մասնակիցներն են՝ անկախ կազմակերպական-իրավական ձևից և գերատեսչական պատկանելությունից.

1) Կենսաբանական գործոնի հետ աշխատող կազմակերպությունները,
2) Կենսաբանական նյութերի, պատրաստուկների և դրանց հետ կապված հարակից նյութերի հետ առընչություն ունեցող բոլոր գիտահետազոտական կազմակերպությունները,

3) Բժշկական օգնություն և սպասարկում իրականացնող կազմակերպությունները,

4) Ախտորոշիչ և հետազոտական լաբորատորիաները,
5) Շրջակա միջավայրի պաշտպանության հարցերով զբաղվող կազմակերպությունները,
6) Կենսաբանական զենքի հետ առնչվող ռազմական և այլ կազմակերպությունները,
7) Բնագիտական գիտելիքներ դասավանդող կրթական հաստատությունները,
8)  Շահագրգիռ պետական կառավարման մարմինները,
9) Տեղական ինքնակառավարման և տարածքային կառավարման մարմինները,
10) Գիտական հրապարակումներով զբաղվող կազմակերպությունները,
11) Էթիկայի հանձնաժողովները՝ հիմք ընդունելով «Կենսաէթիկայի և մարդու իրավունքների համընդհանուր հայտարարագիրը (դեկլարացիա)» ՅՈՒՆԵՍԿՕ 19 հոկտեմբեր 2005թ.,
12) Կլիմայի փոփոխության հարցերով զբաղվող կազմակերպությունները,
13) Համաճարակաբանական դիտարկում իրականացնող կազմակերպությունները,
14) Պետական սահմանի անցման կետերում հսկողություն իրականացնող կառույցները,
15) Կենսաբանական գործոնի առնչությամբ տեսչական հսկողություն իրականացնող կառույցները,
16) Ջրային տնտեսության պետական մարմինները:
25.  Համակարգն աշխատում է միջազգային՝ պլանավորում - կատարում-դիտարկում - իրագործում՝ ՊԿԴԻ (PDMA) սկզբունքով, մասնավորապես՝ 
1) Պլանավորում` ներառյալ վտանգների և ռիսկերի հատկորոշումը և նպատակների սահմանումը,
2) Կատարում` ներառյալ ուսուցումը և պատշաճ աշխատակարգերի ապահովման հարցերը,
3) Դիտարկում` ներառյալ մշտադիտարկումը և թերությունների շտկմանն ուղղված գործողությունները,
4) Իրագործում` վերանայում, ներառյալ գործընթացի արդիականացումը և գործողությունները, որոնք ուղղված են կառավարման համակարգում անհրաժեշտ փոփոխությունների կատարմանը:

26. Համակարգն աշխատում է երկու մակարդակով.

1) Ազգային մակարդակ՝ ապահովում է միջազգային պարտավորությունների կատարմանն ուղղված ազգային օրենսդրության մշակումն ու կատարելագործումը: Այն երաշխավորում է երկրում կենսանվտանգության ապահովումը միջազգային ստանդարտներին համապատասխան: Ինչպես նաև ներառում է մասնագիտացված կենսանվտանգության միջգերատեսչական խորհրդատվական հանձնաժողովի ստեղծումը և գործունեությունը՝ երաշխավորելով կենսապահովման և կենսանվտանգության ոլորտում գործող օրենքների և այլ իրավական ակտերի պահանջների կատարումը:

2) Ինստիտուցիոնալ մակարդակ՝ ներառում է կենսանվտանգության կառավարման կենտրոնացված համակարգի մարմինները, որոնք առնչվում են կենսաբանական նյութերի, պատրաստուկների և դրանց հետ կապված հարակից նյութերի հետ աշխատանքի, տեղափոխման, վաճառքի, պահեստավորման, կենսաբանական գործոնով պայմանավորված դեպքերի վարման ու հսկողության (այսուհետ՝ Կառույցներ) հետ: 

27. Համակարգի գործունեության ապահովման համար գործադրվում է կենսառիսկերի կառավարման համակարգ: Դրա կառուցվածքը, բաղադրիչները, պահանջները սահմանվում են Լիազոր մարմնի կողմից: 
28.  Յուրաքանչյուր կառույց հաստատում, փաստագրում, ներդնում և կիրառում է կենսաբանական ռիսկերի կառավարման իր համակարգը՝ սեփական վտանգներին, սպառնալիքներին և ռիսկերին համապատասխան՝ հիմք ընդունելով Լիազոր մարմնի կողմից ընդունված իրավական ակտը:  
V. ԿԵՆՍԱՆՎՏԱՆԳՈՒԹՅԱՆ ՀԱՄԱԿԱՐԳԻ ԿԱՌՈՒՑՎԱԾՔԸ
1) Համակարգը ներառում է.

2) Մասնագիտացված կենսանվտանգության միջգերատեսչական խորհրդատվական հանձնաժողովը, որը ստեղծվում և որի աշխատակարգը սահմանվում է Հայաստանի Հանրապետության կառավարության կողմից:

3) Կենսանվտանգության հարցերով զբաղվող ազգային ասոցիացիաները:

4) Կենսանվտանգության հարցերով զբաղվող ազգային, միջազգային ասոցիացիաների և Լիազոր մարմնի համագործակցության մեխանիզմները:

5) Կենսանվտանգության հարցերի ընդգրկմամբ գիտական հետազոտությունների պլանը, մասնավորապես՝ 

ա. գիտական հետազոտությունների ազգային և ոլորտային ռազմավարությունները,

բ. գիտական հետազոտությունների ազգային և ոլորտային ռազմավարությունների գնահատման մեխանիզմները,

գ. գիտական հետազոտությունների գերակայությունների որոշման գործընթացը, 

դ. շահագրգիռ կառույցների համագործակցության մեխանիզմները գիտական հետազոտությունների իրականացման գործում,

ե. գիտական հետազոտությունների ֆինանսավորման մեխանիզմները,

զ. գիտական հետազոտություններում ընդգրկված կադրային ներուժի պատրաստման, ամրապնդման և կայունության ապահովման մեխանիզմները, 

է. գիտական հետազոտությունների արտադրական հզորությունները,

ը. կարիերայի զարգացման պլաններ,

թ. ախտածինների հետ աշխատանքի համար պատրաստվածության և շարունակական զարգացման համակարգը և ծրագրերը,

ժ. ախտածինների հետ աշխատողների աշխատատեղերի անվտանգության համակարգը և գիտական կառույցներում լաբորատոր որակի համակարգը,

ժա. միջոլորտային և միջազգային գիտական ծրագրերը,

ժբ. գիտական կառույցների ցանկը,

ժգ. գիտական հետազոտությունների արդյունքների ներդրման մեխանիզմները,

ժդ. գիտաշխատող-փորձագետների ցանցը,

ժե. միջազգային ստանդարտներին համապատասխան գիտության և տեխնոլոգիաների կառավարման համակարգը:
6) Խոցելիության գնահատման և պաշտպանության համակարգը, որն արտացոլում է կոնկրետ կազմակերպության, վարչական միավորների, պետական սահմանային անցակետերի, ողջ երկրի կենսանվտանգության և կենսապահովության ոլորտի խնդիրները և դրանց լուծման ուղիները:

7) Պետական սահմանի անցման կետերում ենթահամակարգը.

ա. անցակետերում (այդ թվում՝ Միջազգային առողջապահական կանոնների պահանջներին համապատասխան նշանակված) պետական սահմանային հսկողություն իրականացնող կառույցները, որոնք առնչվում են կենսաբանական գործոնների տեղաշարժի հսկողությանը, 

բ. անցակետերին կցված բժշկական օգնություն և սպասարկում իրականացնող կազմակերպությունները՝ ախտորոշիչ հնարավորություններով հագեցած,

գ. ճանապարհորդների առողջական վիճակը արագ գնահատելու և արձագանքելու կարողություններով օժտված ծառայությունները,

դ. անհրաժեշտ անձնակազմը, սարքավորումները և սենքերը, 

ե. անձնակազմի և սարքավորումների առկայությունը հիվանդ ճանապարհորդների՝ համապատասխան բժշկական օգնություն և սպասարկում իրականացնող կազմակերպություն տեղափոխման համար, 

զ. տեսչական հսկողության ծրագիրը պետական սահմանի անցման կետերում՝ ապահովելու համար անվտանգ պայմաններ անցակետերում,

է. պետական սահմանի անցման կետերում և դրան հարակից տարածքներում  փոխանցողների և պահոցների դեմ պայքարի ծրագիրը/րերը,

ը. պետական սահմանի անցման կետերում հսկողության համար պատրաստ անձնակազմը կամ դրա բացակայության դեպքում՝ նման անձնակազմի ներգրավելու մեխանիզմները,

թ. պետական սահմանի անցման կետերում հանրային առողջապահության ոլորտում ի հայտ եկող արտակարգ իրավիճակների ժամանակ գործողությունների ծրագիրը՝ միջոլորտային և ինտեգրացված աձագանքման այլ ծրագրերի հետ: Շահագրգիռ ոլորտների իրազեկման մեխանիզմները,

ժ. համապատասխան բժշկական օգնություն և սպասարկում իրականացնող կազմակերպություն հիվանդ ճանապարհորդների տեղափոխման ուղեգրման համակարգը և տրանսպորտը, Լիազոր մարմնի կողմից ընդունված իրավական ակտերը, այդ թվում՝ գործողությունների ստանդարտ ընթացակարգերը, դրանց մասին իրազեկման մեխանիզմները, այլ անցակետերի հետ տեղեկատվության փոխանակման մեխանիզմները,

ժա. պետական սահմանի անցման կետերում հանրային առողջապահության ոլորտում ի հայտ եկող արտակարգ իրավիճակների ժամանակ արձանագման միջոցառումների գնահատման գործիքները, ընթացակարգերը, գնահատման արդյունքների հրապարակման մեխանիզմները,

ժբ. Հայաստանի Հանրապետության առողջապահության նախարարի հրամաններով սահմանված՝ հիվանդության դեպքերի հայտնաբերման, արձագանքման միջոցառումների, ԱՀԿ առաջարկությունների տեղայմանցման՝ սկրինինգ, մեկուսացում, կարանտին, կոնտակտավորների հսկողություն, ապրանքի և բեռների, կոնտեյներների, փոխադրամիջոցների, փոստային ծանրոցների, տարածքի ախտահանման, միջատազերծման և կրծողազերծման, և դրանց իրականացման համար անհրաժեշտ տարածքի պահանջների, կասկածելի հիվանդների տեղափոխման, մեկուսացումից հրաժարվող հիվանդների հսկողության կազմակերպման հարցերի կանոնակարգման պահանջները, 

ժգ. համակարգված և ստանդարտ մեթոդներով և գործիքներով բժշկասանիտարական իրադարձությունների մասին տվյալների հավաքման, վերլուծության, տարածման և հետադարձ կապի ընթացակարգերը: 

ժդ. Անցակետում համաճարակաբանական հսկողության տվյալների հաղորդման համակարգն՝ ազգային համաճարակաբանական հսկողության համակարգում ինտեգրելու համար: 

8) Երկրի տարածքում ենթահամակարգ.

ա. առանձին վարակիչ հիվանդությունների, քիմիական թունավորումների և ճառագայթային ախտահարումների, հակամանրէային կայունության գործուն համաճարակաբանական հսկողության համակարգը/երը՝ ամրագրված նորմատիվ իրավական ակտերով և դրանց համապատասխան մեթոդական ուղեցույցները,
բ. իրադարձության վրա հիմնված համաճարակաբանական հսկողության համակարգն՝ ըստ մակարդակների,

գ. ախտանշանային համաճարակաբանական հսկողության համակարգն՝ ըստ հիվանդությունների/ ախտահարումների,

դ. համախտանշանային համաճարակաբանական հսկողության համակարգն՝ ըստ հիվանդությունների/ ախտահարումների,

ե. հստակ սահմանված տեղեկատվության աղբյուրները՝ համաճարակաբանական հսկողության համակարգի համար,

զ. հստակ սահմանված տեղեկատվության հաղորդման մեխանիզմները, տվյալների հավաքման ստանդարտ ձևաչափերը,

է. տվյալների ստուգաճշտման (վալիդացման) և արժանահավատության գնահատման համակարգը,

ը. մասնագետների պատրաստման համակարգը,

թ. ըստ մակարդակների վերլուծությունների համակարգը,

ժ. «իրական ժամանակում», ինտեգրացված (շահագրգիռների տնօրինած տվյալներ, կլինիկական, լաբորատոր տվյալներ և այլն) համաճարակաբանական հսկողության համակարգը,

ժա. հետադարձ կապն՝ ըստ մակարդակների և ըստ շահագրգիռների,

ժբ. հանրային իրազեկման համակարգը,

ժգ. հաշվետվությունների տրամադրման մեխանիզմը՝ բոլոր շահագրգիռներին,

ժդ. «Մեկ առողջություն» մոտեցման ներդրումը,

ժե. կենսաբանական, քիմիական և ճառագայթային գործոններով պայմանավորված՝ հանրային առողջապահության ոլորտում «միջազգային նշանակության արտակարգ իրավիճակ ներկայացնող դեպքերի» արձագանքման բազմոլորտ պլանը՝ ազգային և ըստ մակարդակների և դրա գործադրման կարողությունները ու ռեսուրսները (պետական պահուստ և դրա համալրման կարգ), պլանի գործադրման գնահատման գործիքները, ընթացակարգերը, ձևերը (վարժանքներ, հարցախույզեր), վերանայման մեխանիզմները, համալրման մեխանիզմները,

ժզ. հանրային առողջապահական ռիսկերի գնահատման համակարգը, ռեսուրսների քարտեզագրումը, համակարգի գնահատման մեխանիզմները, ռիսկերի հաղորդակցումը և կառավարման համակարգը, ասեկոսեների վերահսկման համակարգը, ռիսկերի գնահատման գործընթացի գնահատման համակարգը, հանրությանը միջոցառումների կատարման մեջ ներգրավման համակարգը, որոշումների կայացման համակարգը, սոցիալական մոբիլիզացման պլանը,

ժէ. արտակարգ դեպքերի արձագանքման մասնագետների ռեգիստրը,

ժը. բժշկական օգնություն և սպասարկում իրականացնող կազմակերպությունների վերապրոֆիլավորման համակարգը,

ժթ. վարժանքների իրականացումը, վարժանքների հաշվետվությունները և հետադարձ կապը, քաղված դասերը, հրապարակումները,

ի. միջգերատեսչական համակարգումը,

իա. միջազգային կառույցներին ծանուցման համակարգը և մեխանիզմները, դրանց հետ համագործակցության մեխանիզմները,

իբ. շահագրգիռների համատեղ արձագանքման գործողությունների իրավական հիմքերը,

իգ. ուժային կառույցների հետ աշխատանքը,

իդ. ««7/24 ռեժիմում» հանրային առողջապահական արտակարգ իրավիճակների գործառնական կենտրոնի» ձևավորումը, շահագրգիռների գործառույթները, դերերը, գործողությունների պլանը, մասնագետների պատրաստման մեխանիզմները, ուսուցման ծրագիրը և պլանը, վարժանքների իրականացման ծրագիրը, 

իե. այլ երկրներին օգնության դիմելու, մասնագետներ հրավիրելու, այլ երկրներին օգնելու, միջազգային ուժերին տեղակայելու մեխանիզմները, որևէ համաձայնագրի անդամակցումը (կամ կողմ լինելը),

իզ. կենսաբանական գործոնին առնչվող արտադրությունների գրանցման համակարգը (պատվաստանյութեր, հակաբիոտիկներ, բակետերիոֆագեր, այլ կենսաբանական պատրաստուկներ, լաբորատոր ռեակտիվներ և նյութեր, սարքավորումներ),

իէ. անդամակցությունը միջազգային կենսանվտանգության կազմակերպություններին (կենսանվտանգության համաշխարհային ասոցիացիա, կենսանվտանգության եվրոպական ասոցացիա և այլն),

իը. օգնության բաշխման մեխանիզմները,

իթ. կենսաբանական սպառնալիքների, համավարակների պատրաստվածության պլանը, անասնահամաճարակների պատրաստվածության պլանը,

լ. արագ արձագանքման պլանը, ընթացակարգերը

լա. ազգային և տեղական արտակարգ իրավիճակների հանձնաժողովը հանրային առողջապահական արտակարգ իրավիճակների ժամանակ, հանձնաժողովի անդամների ուսուցման մեխանիզմները, 

լբ. թեժ գիծը:

9) Լաբորատորիաներում ենթահամակարգը.
ա. ախտածինների կարգութաբերումը (կատեգորիզացիա) և 
դրանց հավաքածուների, պահոցների (դեպոզիտարիումներ), կենդանի կուլտուրաների թանգարանների առկությունը, էտալոնային շտամների պահոցը
բ. Կենսաբանական նյութերի և պատրաստուկների հսկողական ցանկը, որի կազմման և համալրման կարգը սահմանում է Լիազոր մարմինը,

գ. հսկողական ցանկում ընդգրկված նյութերի գույքային հսկողությանը, օգտահանմանը, վթարների, գողության, կորստի և ոչ իրավական գործածությանը ներկայացվող պահանջները,

դ. ախտածնության միջազգային դասակարգման 3-4-րդ (Անկախ պետությունների համագործակցության դասակարգման՝ 1-2-րդ) խմբերի հարուցիչների հետ աշխատանքի թույլտվության և աուդիտի համակարգը: Վերջինս գործադրվում է այն կազմակերպությունների համար, որոնք աշխատում են կենսաբանական նյութերի, պատրաստուկների և դրանց հետ կապված հարակից նյութերի հետ կամ պահում են դրանք, գործունեություն են ծավալում առողջապահական, անասնաբուժական, բնապահպանական, սննդի անվտանգության, ֆիտոսանիտարական, կրթական, կենսատեխնոլոգիական, դեղագործական ոլորտներում,
ե. կենսապահովության տվյալների ազգային բազան, որը պարունակում է տեղեկատվություն նյութերի տեղակայման, դրանց պահպանման, վարման վիճակի, ստացված թույլտվությունների, դիմումների, հաշվետվությունների մասին: Այն ունենում է պաշտպանության բարձր մակարդակ,
զ. տեղեկատվական անվտանգության նորմատիվ իրավական ակտը,

է. ախտածնության միջազգային դասակարգման 3-4-րդ (Անկախ պետությունների համագործակցության դասակարգման՝ 1-2-րդ) խմբերի հարուցիչների ֆիզիկական պաշտպանության պայմանների պահանջները,

ը. կենսաբանական գործոնների հետ աշխատող կառույցների ցանկը և պատասխանատուները,

թ. հաշվառման և հաշվետվության ստանդարտացված ձևաչափերը,

ժ. գործողությունների ստանդարտ ընթացակարգերը, 

ժա. համակարգի մասնագիտական անձնակազմի շարունակական կրթության համակարգը.

վերապատրաստումները,

մասնակցությունը ազգային և միջազգային գիտաժողովներին,

ազգային, միջազգային գիտական և գիտագործնական հանդեսների բաժանորդագրումը,

կենսանվտանգության և կենսապահովության միջազգային և ազգային ասոցիացիաներին անդամակցումը,

կենսանվտանգության և կենսապահովության միջազգային և ազգային ցանցերին ամդամակցումը,

ժբ. հսկողության ենթակա նյութերի կորստի, գողության կամ ոչ իրավական գործածման դեպքերում հաշվետվության, օպերատիվ տեղեկատվության համակարգը,

ժգ. գործընթացների պատշաճ կատարման մոնիթորինգի համակարգը,
ժդ. կենսանվտանգության սարքերի պատշաճ աշխատանքի կազմակերպման և հսկողության համակարգը,

ժե. կենսանվտանգության կառավարման կենտրոնացված համակարգի խոցելիության գնահատման ձևաչափը և պաշտպանության պլանը, 

ժզ. կենսաբանական նյութերի տեղափոխման, ոչնչացման կամ երկարաժամկետ պահպանման գործընթացը սահմանող ակտը,

ժէ. Կենսապահովության պատրաստվածության պլանը,
ժը. Պահեստի կառավարման պլանը,
ժթ. Լաբորատորիաների ակրեդիտացման ազգային կառույցները և համագործակցության մեխանիզմները միջազգային կառույցների հետ,

ի. Էտալոնային շտամների ազգային կառույցները միջազգային և համագործակցության մեխանիզմները միջազգային կառույցների հետ

10) Կենսաբանական ազդակների հետ աշխատողների առողջության պահպանման ենթահամակարգը.

ա.  Աշխատողների առողջության պահպանման և հսկողության համակարգը,

բ.  Կենսանվտանգության տեսակետից աշխատատեղերի գնահատման համակարգը,

գ.  Աշխատանքային վտանգավորությունների և ռիսկերի մասին աշխատողների իրազեկման համակարգը,

դ. Մասնագիտական հիվանդությունների հայտնաբերման, գրանցման, հաշվառման, պրոֆիլավորման, հաշմանդամության որոշման համակարգը:

11) Կենսատեխնոլոգիական հետազոտությունների կառավարման ենթահամակարգը.

ա. Կենսաէթիկայի հանձնաժողովները և դրանց աշխատակարգը:

12) Գեն ձևափոխված օրգանիզմների մասով ենթահամակարգը.

ա. Բնակչության իրազեկման համակարգը սննդամթերքում գեն ձևափոխված օրգանիզմների առկայության մասին,

բ. Սննդամթերքում գեն ձևափոխված օրգանիզմների կիրառման հսկողության համակարգը:

գ. Գեն ձևափոխված օրգանիզմների վերաբերյալ գիտական հետազոտությունների իրականացման թույլտվությունների մեխանիզմը:

VI.  ՀԱՄԱԿԱՐԳԻ ՆԵՐԴՐՄԱՆ ՀԱՐՑՈՎ ՊԵՏԱԿԱՆ ԿԱՌԱՎԱՐՄԱՆ ԼԻԱԶՈՐ ՄԱՐՄՆԻ ԼԻԱԶՈՐՈՒԹՅՈՒՆՆԵՐՆ ՈՒ ԳՈՐԾԱՌՈՒՅԹՆԵՐԸ
29. Համակարգի ներդրման հարցով պետական կառավարման լիազոր մարմինը, որպես համակարգող.
1) Մշակում և Հայաստանի Հանրապետության կառավարության աշխատակազմ է ներկայացնում սույն որոշման 2-րդ հավելվածով հաստատված ծրագրով նախատեսված իրավական ակտերը: 

2) Մշակում և սահմանված կարգով հաստատում է սույն որոշման 2-րդ հավելվածով հաստատված ծրագրով նախատեսված իրավական ակտերը:

3) Համագործակցում է յուրաքանչյուր կառույցում «Կենսառիսկերի կառավարման համակարգը սահմանելու մասին» հրամանի մշակման և ներդրման    ուղղությամբ իրականացվող աշխատանքներին:  
4) Ձևավորում է համագործակցության մեխանիզմներ կենսանվտանգության հարցերով զբաղվող ազգային, միջազգային ասոցիացիաների միջև:
5) Ձևավորում է գեն ձևափոխված օրգանիզմների վերաբերյալ գիտական հետազոտությունների իրականացման մեխանիզմները:

Համակարգում է մասնագիտացված կենսանվտանգության միջգերատեսչական խորհրդատվական հանձնաժողովի աշխատանք
